Datganiad o Bolisi Clwstwr Ysgolion ar Ymrafael â Gormesu/Bwlio

Enw’r Clwstwr:


Ysgol Enghreifftiol  
Ysgolion sy’n perthyn:
X

i’r clwstwr
Y


Z  


Dyddiad y Polisi:
12 Rhagfyr 2006  
Aelod(au) sy’n gyfrifol:
Mr X a Mrs Y  
Dyddiad i’w adolygu:
Rhagfyr 2007  
Datganiad o Fwriad

I ddibenion gofalu am les y disgyblion a’i hyrwyddo, mae Clwstwr (Ysgolion Enghreifftiol) yn anelu at gynnal amgylchfyd sy’n ddiogel ac yn gadarnhaol ei naws y bydd modd i blant a phobl ifainc gyrraedd eu llawn dwf ynddo fe a chael parch a dealltwriaeth.

Mae’r clwstwr yn cydnabod bod modd i arferion bwlio ddigwydd ar bob lefel a bydd yn gwneud pob ymdrech i ofalu nad oes unrhyw aelod o gymuned yr ysgol yn dioddef bwlio nac erlid o unrhyw fath dan law aelod arall o gymuned yr ysgol.

Ein Hymroddiad i Weithredu

A ninnau’n glwstwr o ysgolion, mae cyfrifoldeb arnon ni i ymateb yn brydlon ac yn effeithiol ynghylch enghreifftiau o ormes; i ofalu na ddigwydd unrhyw achosion lle bo modd; i roi ymgeledd a chymorth i ddisgyblion/aelodau o’r staff a fyddo’n dioddef a newid ymddygiad gormeswyr trwy roi cymorth iddyn nhw ddysgu ffyrdd amgenach o ymddwyn. 

Ymroddwn i’r egwyddorion a ganlyn:

· cynnal amgylchfyd gofalgar, cyfeillgar a diogel ar gyfer ein disgyblion i gyd fel bo modd iddyn nhw fynd ynglŷn â’u haddysg mewn awyrgylch sy’n ddiogel a heb fod yn rhoi pwysau arnyn nhw;

· rhoi anogaeth i blant ac i bobl ifainc i drafod unrhyw bryderon a fo gyda nhw, gan wybod y bydd yno oedolyn i wrando arnyn nhw a chynnig cymorth;

· hyrwyddo’r neges nad ydy bwlio o unrhyw fath nac yn dderbyniol nac i’w ddioddef;

· gofalu bod y polisïau atal bwlio sy’n weithredol yn ein hysgolion unigol yn unol â chanllawiau Llywodraeth Cynulliad Cymru a bod adolygu a monitro rheolaidd i weld ydyn nhw’n effeithiol;

· gofalu ein bod ni’n ymgynghori â’r llywodraethwyr, aelodau o’r staff, y disgyblion a’r rhieni ynghylch paratoi’r polisi a bod ei gynnwys yn hysbys i bawb;

Byddwn ni’n ei gwneud hi’n glir i’r disgyblion, y staff a’r rhieni y byddwn ni’n cydweithio - yn gymuned ac yn glwstwr - yn ôl polisïau ein hysgolion unigol pe bai achos o fwlio’n codi - a hynny er mwyn gofalu bod y dioddefwr yn ddiogel a hyrwyddo gwelliant yn ymddygiad y gormeswr.

Beth ydyn ni’n ei feddwl wrth ormesu/bwlio?

‘Un yn dioddef loes dan law rhywun arall, lle bo anghyfartaledd o ran grym yn y berthynas.  Fel arfer mae’n ymddygiad sy’n cael ei ailadrodd neu’n parhau byth a beunydd er bod modd i rai ymosodiadau fennu’n barhaus ar y dioddefwyr, gan eu gadael mewn braw ac yn poeni ynghylch ymosodiadau pellach.’ (Cyfieithiad)

Respecting Others: Anti-Bullying Guidance (LlCC, Medi 2003)

‘Mae bwlio’n ymwneud â’r defnydd o drais gyda’r bwriad o beri loes i rywun arall.  Loes a gofid i’r dioddefwr ydy canlyniadau bwlio.

Dyma rai dosbarthiadau ar fwlio:

Teimladol
ymddwyn yn anghyfeillgar, cau allan, nychu (e.e. cuddio llyfrau, ystumiau bygythiol)

Corfforol
gwthio, cicio, taro, taflu dyrnau neu unrhyw weithred dreisiol

Hiliol
gwawdio, graffiti, ystumiau

Rhywiol
cyffyrddiadau corfforol digymell neu sylwadau anweddus

Cyfunrywiol
ar sail tueddiadau rhywiol

Geiriol
galw enwau, gwatwar, taenu straeon, bigitian

Cyfrifiadurol
Pob gwedd ar y rhyngrwyd, megis negeseuon ebost, camddefnyddio sgyrsfannau; bygythiadau ffôn ar y lôn – galwadau a thestun; camddefnyddio cyfarpar cysylltiedig, h.y. camerâu a chyfleusterau fideo

‘Anti-Bullying Policy for Schools  Some Guidelines’ Kidscape

Bwriad ymddygiad gormesol ydy brifo, bygwth neu godi ofn ar rywun arall.

Nodau ac Amcanion Polisi Clwstwr

Sicrhau ein bod ni, yn glwstwr, yn cydweithio i gael cysondeb a thegwch yn ein ffyrdd o fynd ati ar faterion:

· camau rhagweithiol i osgoi achosion o fwlio ar bob lefel;

· sicrhau bod dealltwriaeth ymhlith cymuned yr ysgol gyfan o’r hyn ydy bwlio a bod pawb yn effro i’r arwyddion a’r sumtomau posibl;

· rhoi gwybodaeth i bawb yn ein hysgolion ynghylch ein polisïau unigol a’u bod i gyd yn gwybod y trefnau i’w dilyn os bydd achos yn codi;

· rhoi sicrwydd i’r staff, disgyblion a’r rhieni y cân nhw bob cefnogaeth pan fo adroddiad am achos o fwlio ac y bydd y mater yn cael ei gymryd o ddifri;

· ein hymroddiad i roi sylw i fater bwlio trwy beidio â dioddef unrhyw achos o gwbl yn yr ysgol a phwysleisio hynny’n barhaus yn amgylchfyd yr ysgol, trwy gyfrwng y cwrícwlwm, yng ngwasanaethau boreol yr ysgol a thrwy atgyfnerthu polisi’r ysgol yn rheolaidd ar bob cyfle;

· cofnodi pob achos a dilyn y gweithdrefnau’n effeithlon; 

· pob un ohonon ni’n monitro ac yn adolygu pa mor effeithiol ydy’n polisïau a’n gweithdrefnau ni’n rheolaidd, trwy ymgynghori â’r staff, cyngor yr ysgol, y disgyblion,y llywodraethwyr a’r rhieni/gwarcheidwaid i gael eu sylwadau a nodi unrhyw feysydd lle mae trafferthion;

· pawb sy’n aelod o’r clwstwr yn cydweithio ac yn rhoi cymorth y naill i’r llall i warchod buddiannau pob disgybl a phob aelod o’r staff

